
PËR SHPRONËSIM DHE/OSE PËR SHKËMBIMIN E PRONËS,
PËR INTERES PUBLIK

Agjencia Shtetërore për Shpronësimin shpall kërkesën për disa shtesa dhe ndryshime në vendimin
nr. 666, datë 27.8.2020, të Këshillit të Ministrave, “Për shpronësimin për interes publik të pronarëve
të pasurive të paluajtshme, pronë private, dhe shkëmbimin e pronës, në funksion të procesit të
rindërtimit, për shpalljen e zonës ½ zonë e re për zhvillim, në Njësinë Administrative Thumanë,
Bashkia Krujë”.

Njësia zbatuese për këtë projekt është Fondi Shqiptar i Zhvillimit.
Me anë të këtij publikimi kërkojmë të vëmë në dijeni personat e prekur nga ky shpronësim dhe/

ose për shkëmbim për interes publik, për pasuritë e paluajtshme, pronë private, të cilat do
kompensohen sipas vlerësimit paraprak të llogaritur si:

1. Për pasuritë e llojit “arë” është bërë bazuar në vendimin nr. 89, datë 3.2.2016, të Këshillit të
Ministrave, “Për miratimin e hartës së vlerës së tokës në Republikën e Shqipërisë”.

Personat që preken nga ky projekt të cilët kanë emrin në tabelat e publikuara dhe personat të cilët
preken por nuk figurojnë në këto lista, jo më vonë se 15 (pesëmbëdhjetë) ditë nga publikimi në
Fletoren Zyrtare dhe në portalin unik qeveritar për rindërtimin, kanë të drejtë të paraqesin
pretendimet e tyre, të shoqëruara me dokumentet përkatëse pranë Fondit Shqiptar të Zhvillimit, si
dhe në Agjencinë Shtetërore për Shpronësimin, duke u shprehur nëse pranojnë kalimin vullnetar të
pronësisë me kushtet e ofruara.

Kërkesa për disa shtesa dhe ndryshime në VKM-në nr. 666, datë 27.8.2020, për interes publik në
funksion të procesit të rindërtimit, ka sjellë zbritje të vlerës së përgjithshme të shpronësimit të
pronarëve nga 119 802 647.8 (njëqind e nëntëmbëdhjetë milionë e tetëqind e dy mijë e gjashtëqind e
dyzet e shtatë pikë tetë) lekë, në 116,023,299.8 (njëqind e gjashtëmbëdhjetë milionë e njëzet e tre
mijë e dyqind e nëntëdhjetë e nëntë pikë tetë lekë, me efekt zbritës në shumën 3,779,348.8 (tre
milionë e shtatëqind e shtatëdhjetë e nëntë mijë e treqind e dyzetë e tetë pikë tetë) lekë, vlerë e
ndryshuar sipas rastit, pas veprimeve për lidhjen e marrëveshjeve/kontratave të shkëmbimit mes
pronarëve të shpronësuar dhe njësisë zbatuese.

